ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 26-Ի ( 792-Ն ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ 

Իրավական ակտի հիմնավորումը

1. Անհրաժեշտությունը

<<Հայաստանի Հանրապետության կառավարության  2009 թվականի հունիսի 26-ի N792-Ն որոշման մեջ լրացումներ կատարելու մասին>> Հայաստանի Հանրապետության  կառավարության  որոշման նախագծի ընդունման անհրաժեշտությունը պայմանավորված է քաղաքաշինական գործունեության հատուկ կարգավորման տարածքներում տեղական ինքնակառավարման մարմինների կողմից քաղաքաշինական որոշ գործառույթների պարզեցման և դրա արդյունքում` նշված գործառույթների իրականացման համար պահանջվող ժամանակի կրճատման  անհրաժեշտությամբ:
2. Ընթացիկ իրավիճակը և խնդիրները

<<Հայաստանի Հանրապետության կառավարության  2009 թվականի հունիսի 26-ի N792-Ն որոշման մեջ լրացումներ կատարելու մասին>> N792-Ն որոշման համաձայն քաղաքաշինական գործունեության հատուկ կարգավորման տարածքներում քաղաքաշինական գործընթացները կանոնակարգված են Հայաստանի Հանրապետության քաղաքաշինության նախարարության, Հայաստանի Հանրապետության պետական կառավարման և տեղական ինքնակառավարման մարմիններին տրված լիազորություններով, համաձայն որոնց` քաղաքաշինական գործունեության հետ կապված առաջարկությունները տեղական ինքնակառավարման մարմինների կողմից համաձայնեցվում են պետական տարածքային կառավարման մարմինների և Հայաստանի Հանրապետության քաղաքաշինության նախարարության հետ:

Ներկայումս խնդիր է առաջացել պարզեցնելու տեղական ինքնակառավարման մարմինների կողմից իրականացվող որոշ գործառույթների իրականացման ընթացակարգերը և էապես կրճատելու դրանց իրականացման համար ծախսվող ժամանակը: Այս առումով սահմանվում են քաղաքաշինական այն փաստաթղթերը, որոնք Հայաստանի Հանրապետության քաղաքաշինության նախարարություն համաձայնեցման չեն ներկայացվում:
3. Տվյալ բնագավառում իրականացվող քաղաքականությունը
Քաղաքաշինական գործունեության հատուկ կարգավորման բնագավառում քաղաքականությունն իրականացվում է << Քաղաքաշինության մասին>> Հայաստանի Հանրապետության օրենքին և Հայաստանի Հանրապետության կառավարության 2009 թվականի հունիսի 26-ի N792-Ն որոշման համապատասխան:
4. Կարգավորման նպատակը և բնույթը
Սույն իրավական ակտի ընդունման նպատակն է` քաղաքաշինական գործունեության հատուկ կարգավորման տարածքներում իրականացվող որոշ գործառույթների իրականացման իրավասությունն ամրագրել տեղական ինքնակառավարման և պետական տարածքային կառավարման մարմիններին` առանց այդ գործընթացներին Հայաստանի Հանրապետության քաղաքաշինության նախարարության մասնակցության:
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է Հայաստանի Հանրապետության քաղաքաշինության նախարարության կողմից:

6. Ակնկալվող արդյունքը
Իրավական ակտի կիրառման դեպքում ակնկալվում է քաղաքաշինական գործունեության հատուկ կարգավորման բնագավառում ներդնել համալիր կառուցապատման սկզբունքը, սահմանել համաձայնեցված կառուցապատման նախագծերի կամ սխեմաների նկատմամբ միասնական պահանջներ և չափորոշիչներ, պարզեցնել քաղաքաշինական փաստաթղթերի համաձայնեցման գործընթացը և էականորեն կրճատել իրագործման ժամկետները:
            ՀՀ քաղաքաշինության նախարար                 Վ. Վարդանյան
